Тақырыбы: «Елімнің еркіндігі – Тәуелсіздік»

Мақсаты: 

а) Білімділік:  Балалардың тілдік қорларын байыту,  ҚР Тәуелсіздік мерекесі жайлы түсінік беру;

ә) Тәрбиелік: «Тәуелсіздік» ұғымы, ҚР қоғам қайраткерлері жөнінде әңгімелеу, балалардың патриоттық сезімдерін ояту, ұжымдылыққа тәрбиелеу;

б) Дамытушылық: Түсініктерін дамыта түсу, қиял, ойлау, қабылдау қабілеттерін дамыту.

Балалар әуенмен залға кіреді,қонақтармен амандасу.

Қазақстан Республикасының әнұранын орындау.

Жүргізуші:

Қазақ елім,туды жастық дәуірің,

Алғандайсың жұлдыздардың жарығын.

Тәуелсіздік құтты болсын ағайын!
Тәуелсіздік құтты болсын,алыбым!

-Құрматті қонақтар және балабақша бүлдіршіндері Тәуелсіздік мерекесіне орай өткізіліп отырған «Елімнің еркіндігі – Тәуелсіздік» атты мерекелік ертеңгілігімізге қош келдіңіздер!
Жүргізуші: Балалар, біздің Отанымыз Қазақстан ?
Балалар: Қазақстан.
Жүргізуші: Қазақстан тәуелсіз, егеменді мемлекет.
Жүргізуші: Балалар, бүгін міне осы Тәуелсіздік мерекесі күні. Еліміздің президенті - Қасым-Жомарт Тоқаев.
Жүргізуші: Еліміздің елордасы Нұр-сұлтан. Нұр-сұлтан – әдемі, үлкен қала.
Жүргізуші:  Тәуелсіздік дегенде көңілден жыр-шумақтар ағытылар.Ендеше балалардың  тақпақтарын тыңдайық.
Рамазан:

Құтты болсын тәуелсіздік мерекесі,

Мықты болсын елімнің керегесі,

Тату-тәтті боп халқымыз әрқашан,

Кетпесін туған жердің берекесі.
Әділет:

Тәуелсіздік елдеміз,

Қуанамыз күнде біз,

Ата-бабам қалдырған,

Қазақтың біз батырымыз сенсеңіз!

Ән: «Отан-Ана»   топ  балаларының  орындауында  

Медина:

Көк туымды қолыма,

Бүгін берік ұстадым.

Түсті бақыт жолыма,

Менің Қазақстаным!
Аяла:

Бақытты боп жүргенім,

Сенің арқаң Қазақстан!

Елім менің тірегім,

Құшағында гүл атам.


Жүргізуші:   Бәрі де сенің Отаның,
                      Бойыңды биіктететін

                      Рухына балап атаның 

                       Өлгенше сүйіп өтетін.
Міне,Тәуелсіздік мерекесі де келіп жетті.Қазақстан Республикасының тәуелсіздігіне биыл 30  жыл толады. Баршыңызды сол тарихы тереңде жатқан айтулы мерекесімен құттықтаймыз.Біз ата- бабамыз-дыңаңсаған арманы орындалып, қазақ елінің Тәуелсіз Мемлекет атанып,көк туы желбіреген жұлдызды сәтін өз көзімізбен көруге жазылған ұрпақпыз. Қазақстан өз тәуелсіздігін алды.Бұл тәуелсіздік оңай келген жоқ. 1986 жылғы оқиға халықтың есінде мәңгі сақталады,16-желтоқсанда қазақ жастары  Орталық алаңға шығып,Қазақстан тәуелсіздігін талап етті. Бұл күн-Қазақстан тарихында тәуелсіз  Қазақстан Республикасының  туған күні деп алтын әріппен жазылды. Осы  жолда аға-апаларымыз көп күресті.Желтоқсан оқиғасына қатысқан аға-апаларыңды тани біліңдер, олар:Ләззат Асанова, Ербол Сыпатаев,Қайрат Рысқұлбеков т.б

                                 Тәуелсіздік оңайлықпен келмеді,

                                  Бізге оны ешкім аяп бермеді.

                           Тәуелсіздік- Қайрат,Ләззат,Ерболдың

                            Тас көшеде, тас талқан боп өлгені.

-Осы тәуелсіздікке жетуімізге өз үлесін қосқан батырларымызды мәңгі  

жүрегімізде сақтаймыз.
Аида:

Әнұраным, жан ұраным

Айтар әнім, айтар сөзім,

Туған жерім сағынарым,

Жүрсем егер дүние кезіп. 
Алинұр:

Аспан түстес көгілдір,

Тік бұрышты матаның,

Ортасында төгіп тұр.

Күн жаяды шапағын.
Данияр:

Қатар шапқан қос тұлпар,

Ай астында қазақ үй.

Қалықтаған жас сұңқар,

Шарықтаған таза күй.
Бақнұр:

Сарқылмайтын қуатым,

Тірегімсің, Қазақстан!

Мәңгі соғып тұратын ,

Жүрегімсің, Қазақстан!

Хор: «Тәуелсіз Қазақстан»
Жүргізуші:       Отаным Қазақстан –алтын бесік,

                          Мінекей ұлы жолға түсті келіп.

                          Ағайын, бар тілерім мен еліме.

                          Тұғырың мықты болсын Тәуелсіздік!

Осымен «Елімнің еркіндігі – Тәуелсіздік»» атты мерекелік ертеңгілігімізді аяқтаймыз.

Мереке құтты болсын, көріскенше сау болыңдар!

